
HONDBÓLTUR

SMS-deildin støðan
NUMMAR	 LIÐ	 DYSTIR	 V.M.	 T.M.	 MUNUR	 STIG

1	 VÍF	 6	 173	 132	 41	 10 
2	 H71	 6	 166	 137	 29	 10
3	 Kyndil	 6	 152	 107	 45	 8 
4	 Neistin	 6	 148	 136	 12	 6
5	 Stjørnan	 6	 139	 160	 -21	 4 
6	 StÍF	 6	 134	 184	 -50	 4
7	 VB	 6	 127	 183	 -56	 0

Okkaradeildin støðan
NUMMAR	 LIÐ	 DYSTIR	 V.M.	 T.M.	 MUNUR	 STIG

1	 H71	 6	 181	 140	 41	 10 
2	 StÍF	 6	 166	 162	 4	 9
3	 KÍF	 6	 174	 153	 21	 7 
4	 Neistin	 6	 157	 148	 9	 6
5	 VÍF	 6	 164	 155	 9	 6 
6	 Kyndil	 6	 154	 160	 -6	 4
7	 Team Klaksvík	 6	 126	 204	 -78	 0

Eingir dystir vóru leiktir í Okkaradeildini í vikuni

SMS-deildin: 
Úrslit í vikuni:
VÍF – Kyndil 26-22

StÍF – Neistin 25-31
VB – Stjørnan 24-29
H71- Kyndil 14-18

Ein av lyklunum til góðu 
vikuna hjá VÍF er Durita C. 
Jojic. Royndi høgri bakkurin 
hevur havt tað trupult fyrstu 
tíðina í kappingarárinum, 
har skaði darvaði bæði 
spælið í SMS-deildini og 
landsdystirnar. Tað man 
siga nógv um leikaran, at 
bæði landsliðsvenjarin og 
VÍF-venjarin settu hana á 
vøllin meginpartin av tíðini 
kortini.

- Eg var eitt sindur stúrin, 
tí tað sá so svart út við 
økslini hjá mær áðrenn 
dystirnir byrjaðu í ár. Hetta 
er fyrsti dystur at eg føli at 
økslin er frísk, so eg eri so 
ræðuliga glað í dag, segði 

Durita C. Jojic við FM1 eftir 
sigurin á Kyndli.

Níggju ferðir sveiggjaði 
hon úr fjarstøðu bóltin í 
málið aftanfyri Jovanu 
Stranjanac, og í verjuni 
riggaði stak væl. Við sína 
lið hevur hon antin Lív 
Ingdórsdóttir ella Lise 
Marie Evensen, ið beinan
vegin er fallin til í miðverju
ni, og tikið við har Kathe 
Frederiksen slepti. Í álopi
num tykjast tær fyrstu seks 
at vera sera sterkar, Fríða 
Petersen er veruliga komin 
í gongd í málinum, og nú 
hevur VÍF aftur fingið ein 
stóran favorittleiklut í SMS-
deildini.

SMS-deildin: 
Durita C. Jojic

Súna Krossteig Hansen skoraði seks av teimum 18 málunum í sigrinum á H71

Neistin vann fjórða plássið 
stutt eftir hálvleik.

Á Skála var spenningur um 
StÍF kundi hótta Neistan í 
kappingini um fjórða plássið, 
og tað kundu tær – bara ikki 
fyrstu løtuna av seinna hálv
leiki.

Tá vendi Neistin hálvleiks
støðuna 16-15 til heimaliðið til 
20-16 til bláu gestirnar, og helt 

fast til dystarenda. Nýggi ser
biski bakkurin í Neistanum, 
Ana Blagojevic vísti seg fram 
við sjey málum, meðan nýggi 
japanski bakkurin hjá StÍF, 
Haruka Gima, skoraði níggju 
mál, at leggja afturat teimum 
tíggju sum hon fekk seinasta 
vikuskiftið.

Stjørnan vann í Vági
Stjørnan og VB dystaðust í 
botninum á SMS-deildini, og 
tað var Stjørnan sum kom best 
frá tí. Eftir at hava lagt seg 
á odda 3-0 kom VB ongantíð 
veruliga við í dystin, og vág
bingar mugu ásannað, at liðið 
framvegis ikki hevur fingið stig 
eftir at hava spælt ímóti øllum 
liðum einaferð.

VÍF vann á Kyndli mikukvøldið og fekk eina lítla hevnd fyri at Kyndil vann bæði FM- og steypafinalurnar á VÍF í fjør

Leikarin hesa vikuna: 


